
SOALAN

YB Tuan Haji Hasbi bin Haji Habibollah [ Limbang ] minta MENTERI KESIHATAN
menyatakan dapatkah Kementerian membina sebuah blok pakar minor serta 

kelengkapannya di Hospital Bahagian Limbang supaya pesakit-pesakit tidak perlu 

dibebankan apabila terpaksa dihantar ke Hospital Miri untuk rawatan.

Tuan Yang di-Pertua,

Hospital Limbang merupakan salah satu hospital yang telah dikenalpasti untuk 

dipertingkatkan perkhidmatannya kepada sebuah hospital pakar minor. Buat masa ini 

perkhidmatan kepakaran bagi Perbidanan dan Sakit Puan (O&G) telah pun dimulakan 

sejak tahun 2015.

Di dalam perancangan RMK-11, Kementerian Kesihatan Malaysia (KKM) bercadang 

untuk menyediakan kemudahan bagi perkhidmatan Unit Rawatan Rapi Neonatal 

(NICU) 12 katil untuk menampung perkhidmatan Perbidanan yang sedia ada. 

Cadangan pembinaan NICU ini telah diluluskan di dalam RP 1 RMK 11 dan projek 

sedang di peringkat awal perancangan serta penyelarasan kos.

Perkhidmatan kepakaran lain akan disediakan secara berperingkat. Sehubungan itu, 

penyediaan kemudahan juga akan dilaksanakan secara berperingkat selaras dengan 

perancangan perkhidmatan kepakaran yang akan disediakan di Hospital Limbang di 

masa hadapan.

Cadangan bagi pembinaan kompleks pakar minor akan dipertimbangkan selaras 

dengan perluasan perkhidmatan kepakaran yang dirancang di Hospital Limbang.

